
Resumo: A problematica da igualdade de xénero foi unha constante nos estudos realizados po-
lo PNUD sobre desenvolvemento humano. Para estes efectos establecéronse unha serie de in-
dicadores que permiten avaliar o seu comportamento. Este traballo presenta unha panoramica
comparativa da stGa evolucién nos Ultimos anos en determinados paises latinoamericanos,
cuestionando o alcance da relaciéon entre o Indice de Desenvolvemento Humano relativo ao
Xénero (IDX) e o Indice de Potenciacion de Xénero (IPX). Malia os logros obtidos en materia de
educacion, que equilibran a situacion de mulleres e de homes, persisten importantes diferenzas
no grao de participacién socioeconémica feminina.

Palabras clave: Desigualdade de xénero / América Latina / Indicadores de desenvolvemento
humano.

GENDER INEQUALITY IN LATIN AMERICA
ACCORDING TO HUMAN DEVELOPMENT INDICATORS

Abstract: The issue of gender equality has been a constant in the studies carried out by the
UNDP on human development. To this end, a series of indicators that help to evaluate the level
of their behaviour have been created. This paper presents an overview of its evolution during the
last years in some Latin American countries, whilst the scope of the relationship between the
Gender-related Development Index (GDI) and the Gender Empowerment Measure (GEM) is
questioned. Despite the achievements obtained in education that level the situation of women
and men, there are still important differences in the socio-economic female participation.
Keywords: Gender inequality / Latin America / Human development indicators.

1. INTRODUCION

En atencion & problematica da igualdade entre homes e mulleres, o Programa
das Nacions Unidas para o Desenvolvemento (PNUD) publicou no ano 1995 dous
indicadores sociais: o Indice de Desenvolvemento Humano relativo ao Xénero
(IDX) e o Indice de Potenciacién de Xénero (IPX)! para medir, no primeiro caso,

Desde a sta aparicion, os indices foron sometidos a unha ampla valoracion critica por parte de diferentes auto-
res. Entre eles, compre citar a Castles (1998), quen distingue problemas de mala interpretacion estatistica dos datos
e dos valores dos indicadores; a Dijkstra (2006) e a Schiler (2006), quen identifican problemas conceptuais nos
seus indicadores compofientes, mentres que Klasen (2006) e Klasen Schiiler (2009) puntualizan que o IDX é unha
medida que reduce o IDH por iniquidades de xénero nas suas tres dimensiéns, pero non é unha medida de iniqui-
dade de xénero en si mesma. O Informe de Desarrollo Humano 2008 (cap. 4) resalta esta afirmacion e explica que
as veces se interpretou mal como tal. Identifica, ademais, algunhas das suas principais limitacions.

Sobre o IPX, Cueva (2006) destaca tanto o seu caracter desviado ao considerar s6 &s mulleres mais educadas e
economicamente mais avantaxadas, asi como a ausencia de factores non econémicos esenciais para a toma de deci-
sions por parte das mulleres. Charmes e Wieringa (2003) resaltan neste indicador a non inclusion de aspectos cen-
trais relacionados co empoderamento feminino.

O PNUD, en atencion a todos os sinalamentos, pronunciouse por unha futura reformulacion dos indices (PNUD-
OIDH, 2006).

as desigualdades sociais e econdmicas presentes entrambos 0s dous Sexos, e no se-
gundo, o nivel de oportunidades que posuen as mulleres. Preto xa de cumprir duas
décadas desde a sUa primeira aparicion, os informes anuais sobre desenvolvemento
humano destacaron amplamente a iniquidade na participacion & que se enfrontan as
mulleres na actualidade.

Ao analizar estes indicadores observamos que 0s compofientes do IDX son si-
milares aos empregados para darlle seguimento ao indice de Desenvolvemento
Humano (IDH), polo que a localizacién dos diferentes paises nos grandes grupos
en que se clasifica este ultimo poderia resultar bastante aproximada & posi-
cién que se ocupa en relacion co outro indicador. De feito, como destaca o
PNUD (1999, p. 132): “mentres mais proximo esta o IDX dun pais ao seu
IDH, menos disparidade de xénero hai no pais. Pero o IDX de todo pais € inferior
ao seu IDH, o que implica que hai desigualdade de xénero en todas as so-
ciedades”. Esta afirmacion pode constatarse ao comparar a clasificacion de vinte
paises de América Latina (dez sudamericanos, seis centroamericanos, México e tres
paises da area do Caribe) en ambos os dous indicadores nos anos 1997 e
2007.

Para os efectos do noso traballo, e mais al& do posto que cada pais ocupa nun
ranking obtido a partir dun indice composto, consideramos necesario particularizar
a evolucién de forma independente de cada un dos elementos que conforman os in-
dicadores relacionados coa perspectiva de xénero. Desta maneira, valoramos en ca-
les se manifestan as importantes diferenzas presentes entre eles, esquivando a pro-
blemética das ponderacidns e outras dificultades asociadas a estes indices compos-
tos.

Posteriormente, cuestionamos o alcance da relacion entre o indice de Desenvol-
vemento Humano relativo ao Xénero (IDX) e o indice de Potenciacion de Xénero
(IPX) e destacamos a persistencia de importantes diferenzas no grao de participa-
cién socioecondmica feminina.

2. PANORAMICA EVOLUTIVA DO IDX E DOS SEUS COMPONENTES
NOS ANOS 1997 E 2007

O indice de Desenvolvemento de Xénero reflicte desde esa 6ptica os logros no
que respecta as capacidades humanas mais basicas: vivir unha vida longa, ter cofie-
cemento e gozar dun nivel decente de vida.

Antes de referirmonos & evolucién das variables escollidas para representar esas
dimensions, destacamos algunhas apreciacions. En primeiro lugar, que a constru-
cion do IDH, e polo tanto do IDX, se basea nun enfoque que pode deno-
minarse de “reducion de brechas”, xa que mide o desenvolvemento non a partir do
crecemento dunha variable, sendn da reducién da distancia entre a variable e o seu
méaximo valor posible. Desta maneira asignaselles unha maior transcendencia aos

resultados méis dificiles de alcanzar?. En segundo lugar, as dificultades que se pre-
sentan na comparacion dos valores dos indices para diferentes anos. Tal e como re-
cofiece 0 PNUD (1999, p. 160), os cambios no tratamento dos ingresos induciron
cambios na clasificacion de paises segundo o IDH como sucede, por exemplo, nos
anos 1998 e 1999.

As comparacions entre paises tamén resultan limitadas aos datos dispofiibles en
series a escala internacional, resultando de maior complexidade a obtencion dos
desagregados por sexo. Isto implica que o indice non permite avaliar os cambios no
desenvolvemento humano a través do tempo para un pais determinado, é dicir, se
ese pais avanzou ou non en relacion cun periodo anterior. Con todo, realizouse un
importante esforzo para publicar os resultados relativos ao IDX e ao IPX, e as edi-
cions dos informes anuais ilustran nas stias notas técnicas a metodoloxia emprega-
da para o seu célculo (Informe sobre Desarrollo Humano, 1995, p. 143).

Malia a cautela que esixen as mencionadas circunstancias, a taboa 1 permite
apreciar, segundo a clasificacion do IDX, a situacién dos paises latinoamericanos
seleccionados en comparacion cos restantes do ambito internacional nos dous anos
de referencia.

No ano 1997 Canada —o pais co maior valor do IDX a nivel mundial- supera en
0,09 a Chile, que resulta o mellor situado neste conxunto, e no ano 2007 esa dife-
renza numérica permanece invariable comparando esta vez Noruega con Chile. Ao
finalizar a década, a maioria dos paises non lograron reducir a brecha que os sepa-
raba respecto dos valores daqueles paises que posten as mellores posicions do in-
dicador, o cal reflicte a persistencia das desigualdades de xénero neste ambito.

Valoramos a continuacién os indicadores que conforman o IDX.

Polo que respecta ao primeiro compofiente, unha vida longa e saudable (medi-
do pola esperanza de vida ao nacer en anos de cada sexo), non existen grandes dis-
paridades entre homes e mulleres. As estatisticas mostran un comportamento favo-
rable a estas Gltimas na lonxevidade en todo o periodo. A totalidade dos paises no
ano 1997, exceptuando Haiti, aproximabase ou superaba os 60 anos para 0 caso
masculino e 0s 63 anos no feminino, aproximandose unha gran maioria aos 70 anos
de esperanza de vida en ambos os dous casos.

Unha década despois, € novamente coa salvidade de Haiti, incrementouse este
indicador ata case 0s 65 anos ou mais para 0s homes e alcanzado os 68 anos para as
mulleres como limite inferior. Aproximadamente a metade dos paises analizados
contaba cunha esperanza de vida superior aos 70 anos para toda a slUa po-
boacidn.

2 Un exemplo diso mdstrase no Informe sobre Desarrollo Humano, 1990. Notas Técnicas, p. 223. O informe do
ano 1994 recolle o establecemento de valores extremos normativos para as variables utilizadas.
Anand e Sen (1995), nun documento preparado para o informe dese ano, ofrecen importantes apreciacions teérico-
practicas sobre a medicion dos denominados gender-equity-sensitive indicators e os problemas asociados a ela. O
estudo de Mancero (2001, p. 21) resume no cadro 2 os cambios incorporados nos valores extremos dos indicadores
do IDH ata 0 ano 2000.

Téaboa 1.- Valor e clasificacion segundo o IDX de paises lati-
noamericanos, 1997 e 2007

) VALOR CLASIFICACION

PAISES 1997 2007 1997 2007
Arxentina 0,814 0,862 37 46
Bolivia 0,641 0,728 94 91
Brasil 0,773 0,810 67 63
Chile 0,832 0,871 33 41
Colombia 0,765 0,806 51 64
Costa Rica 0,795 0,848 42 47
Cuba 0,762 0,844 53 49
Ecuador 0,728 - 70 -
Guatemala 0,608 0,696 101 103
Haiti 0,426 - 124 -
Honduras 0,632 0,721 98 95
México 0,778 0,847 48 48
Nicaragua 0,609 0,686 100 106
Panama 0,786 0,838 47 51
Paraguai 0,717 0,759 74 82
Pert 0,726 0,804 71 65
Rep. Dominicana 0,716 0,775 75 74
Salvador (O) 0,667 0,740 89 89
Uruguai 0,823 0,862 36 45
Venezuela 0,786 0,827 46 55
NOTA: Non estan dispofiibles os datos de Ecuador e de Haiti do ano 2007.

FONTE: PNUD (Informe de Desarrollo Humano 1999 e 2009).

O compofiente educacién midese utilizando dous indicadores: a taxa de alfabe-
tizacién de adultos e a taxa bruta combinada de matriculacion en educacion prima-
ria, secundaria e terciaria segundo o sexo. A presenza do primeiro indicador argu-
mentouse no informe do ano 1990 por ser considerado o requisito basico impres-
cindible para acceder ao cofiecemento. Sobre a conveniencia da sUa utilizacion para
o célculo que nos ocupa, atopamos posteriormente algunhas interrogantes (Quinta-
na, 2003, p. 3) relacionadas coa adecuacion de medir na actualidade a capacidade
de ler e de escribir, vivindo nunha sociedade que se denomina da informa-
cion.

A marxe desta controversia e do feito de que o uso do indicador poida xustifi-
carse polo atraso relativo de determinadas rexions de Africa e de América Latina,
onde a condicion de alfabetizado ainda resulta relevante, consideramos importante
centrarnos no equilibrio alcanzado na traxectoria do indicador segundo o xéne-
ro.

A taxa de alfabetizacion de adultos (expresada en porcentaxe) resulta similar pa-
ra ambos o0s dous sexos na maioria dos paises. As menores cifras deste indicador
corresponden a Haiti, que no periodo 1999-2007 s6 alcanza 0 64% para as mulleres

Ademais, criticase que o termo “adulto” non resulta un concepto homoxéneo nas enquisas aplicadas nos dife-
rentes pafses.

e 0 60% para 0s homes. Pola contra, 0os maiores niveis atdpanse en Uruguai, Arxen-
tina e Cuba, superando mais de dez paises 0 90% para ambos 0s dous casos. As que
poderian identificarse como maiores diferenzas entre mulleres e homes polo que
respecta ao indicador —favorables a eles— corresponden a Guatemala, Bolivia e Pe-
ra: preto dos 11 puntos porcentuais entre os anos 1997 e 2007.

O segundo indicador educacional conférmase a partir da combinacion da taxa
de matriculacion bruta (TMBC) nos tres niveis de ensinanza. Con independencia
das observacions realizadas ao procedemento do seu célculo, entre as principais
criticas asociadas ao seu emprego atopamos que este non recolle importantes as-
pectos do proceso docente como a sua calidade, a sua permanencia e 0s resultados
do rendemento escolar, dado que sé ofrece cifras de alumnos matriculados sen refe-
rencias aos que concluen.

Resulta dificil sintetizar nun indicador todos aqueles elementos de orde cualita-
tiva que merecen ser recofiecidos & hora de presentar e valorar os resultados dun
proceso socioeconémico como o educacional. Isto constitle, sen dubida, unha das
grandes dificultades & hora de elixir con que indicador se traballara.

Entendemos que a TMBC pode ser considerada unha aproximacion das inten-
ciéns, da disposicion e das posibilidades de acceso & superacion tanto dos homes
coma das mulleres. E neste sentido no que establecemos unha comparacion entre a
evolucion seguida en ambos os dous casos, valorandoo para os anos 1997 e 2007.

Os valores alcanzados testemufian que de forma xeral no transcurso da década
aumentou o interese por alcanzar maiores niveis educacionais en toda a poboacion.
Por outra parte, mostran que son escasas as diferenzas que se aprecian no indicador
entre os dous sexos: mentres que no ano 1997 a TMBC masculina superaba lixei-
ramente a feminina en once paises, no ano 2007 en catorce paises invertérase esta
relacion, é dicir, que as taxas de matriculacion feminina se situaban a niveis mais
altos cés dos homes (taboa 2).

O terceiro compofiente do IDX constitlieo o indicador nivel de vida digno®. No
ano 1997, o PNUD realizou os calculos correspondentes a este indicador baseando-
se nos datos do PIB real per capita (PPA en dblares) dese ano, mentres que no ano
2007 traballou co ingreso percibido estimado (PPA en US dolares)®. Para a nosa
andlise centrdmonos no indicador utilizado para o Gltimo ano de referencia.

Destacamos que as cifras que mostra o indicador se refiren a datos pertencentes
& area urbana e ao traballo recofiecido como formal, o que limita a anélise a un sec-
tor moi especifico da poboacion.

4 Mancero (2001) sintetiza criticas temperas ao uso do indicador. Destacan as elaboradas por McGuillivray e
White (1993) sobre a correlacion entre o IDH e o PIB per capita, que é reducida para paises de similar nivel de de-
senvolvemento humano, pero que é alta para conxuntos heteroxéneos de paises.

° Quintana (2008, p. 4) sinala que a inclusion dos ingresos percibidos estende as diferenzas de xénero en ingre-
sos a outras diferenzas de xénero como as presentes en nutricion ou en vivenda, pero as mulleres que habitan en
fogares onde tamén se perciben ingresos masculinos non estan en igual condicién que as que son cabezas de fami-
lia e, polo tanto, sofren maiores carencias.

Téaboa 2.- Taxa de matriculacion bruta combinada (TMBC) en
educacion (en %)

PAISES 1997 2007
Mulleres | Homes | Mulleres Homes
Arxentina 82 77 93,3 84,0
Bolivia 64 75 83,6 89,7
Brasil 77 82 89,4 85,1
Chile 76 78 82,0 83,0
Colombia 71 70 80,9 77,2
Costa Rica 65 66 74,4 71,6
Cuba 73 70 110,7 91,5
Ecuador 67 78 - -
Guatemala 43 51 67,8 73,2
Haiti 24 25 - -
Honduras 59 57 78,3 71,3
México 69 71 79,0 81,5
Nicaragua 65 61 72,7 715
Panama 74 72 83,5 76,1
Paraguai 64 65 72,2 72,1
Pert 77 80 89,9 86,4
Rep. Dominicana 69 63 76,7 70,4
Salvador (O) 63 64 74,8 73,3
Uruguai 81 74 96,3 85,6
Venezuela 68 66 75,6 72,7
NOTA: Non estén dispofiibles os datos de Ecuador e de Haiti do ano 2007.

FONTE: PNUD (Informe de Desarrollo Humano 1999 e 2009).

En primeiro lugar, realizamos unha comparacion entre paises segundo as posi-
cidons que ocupan pola contia do indicador. Os niveis de ingresos femininos mais
altos no ano 2007 corresponden a Arxentina, México e Panama, respectivamente, e
as ultimas posicidns oclpanas Haiti, Nicaragua e Honduras. No caso dos ingresos
masculinos, tendo en conta o seu maior nivel, ocupan os primeiros lugares México,
Chile e Arxentina e os Gltimos Haiti, Nicaragua e Bolivia.

Posteriormente, calculamos a diferenza porcentual nos ingresos entre mulleres e
homes no ano 2007 para destacar a importante brecha que desde a perspectiva de
xénero se percibe nestes paises nas cifras presentadas. A maior diferenza porcen-
tual neste indicador localizase en Nicaragua, Honduras e Haiti, por esta orde, men-
tres que en Colombia, Bolivia e Brasil se atopan as menores diferenzas. O valor da
brecha oscila entre 0 17% e 0 50%. A gréafica 1 ilustra esta situacion.

Os datos consultados non permiten identificar a existencia dunha relacion de
causalidade entre a percepcién de maiores ou de menores ingresos por paises e a
presenza dunha brecha de xénero de maior ou de menor amplitude. De feito, paises
perceptores de altos ingresos en ambos 0s dous sexos en relacién cos restantes,
como Meéxico e Chile, coinciden con Guatemala, Haiti, Honduras e Nicaragua no
grupo que posue unha brecha superior ao 40%. Por outra parte, tanto Colombia
coma Bolivia atopanse cunha diferenza de ingresos entre mulleres e homes inferior
ao 25%, ainda que Colombia practicamente duplica o ingreso de Bolivia para am-

bos os dous sexos. Isto indica, desde 0 noso punto de vista, que debe atenderse de
forma especial a incidencia de factores extraeconémicos presentes nesta problema-

tica.

Gréfica 1.- Brecha de ingresos por xénero, 2007 (en porcentaxe)

FONTE: Elaboracién propia a partir de PNUD (Informe de Desarrollo Humano 2009).

3. PANORAMICA EVOLUTIVA DO IPX E DOS SEUS COMPORNENTES

NOS ANOS 1997 E 2007

O Indice de Potenciacion de Xénero dedicado ao nivel de oportunidades das
mulleres tamén expresa as desigualdades en tres dimensions da sla participacion:

— Participacion econdémica e poder de decision, que se mide pola participacion de
mulleres e homes en postos lexisladores, altos funcionarios ou directivos e pola
participacion de mulleres e homes en postos profesionais e técnicos.

— Participacion politica e poder de decision, que se mide pola proporcién de mu-

Ileres e homes con escanos parlamentarios.

— Control sobre 0s recursos econémicos, que se mide a través da estimacion de

ingresos percibidos por mulleres e homes.

De igual maneira que no IDX, contamos neste indice coas mesmas restricions
que impiden realizar comparacions intertemporais da evolucién de cada pais. Refe-
rimonos, polo tanto, & posicion que ocupan en cada ano en relacién con outros pai-
ses (taboa 3).

Téaboa 3.- Valor e clasificacion segundo o IPX de paises latinoameri-
canos, 1997 e 2007

P VALOR CLASIFICACION

PAISES 1997 2007 1997 2007
Arxentina - 0,699 - 24
Bolivia - 0,511 - 78
Brasil 0,367 0,504 70 82
Chile 0,449 0,526 54 75
Colombia 0,515 0,508 31 80
Costa Rica 0,550 0,685 23 27
Cuba 0,556 0,676 21 29
Ecuador 0,516 0,622 29 41
Guatemala 0,482 - 44 -
Honduras 0,450 0,589 53 54
México 0,511 0,629 33 39
Nicaragua - 0,542 - 67
Panama 0,467 0,604 47 47
Paraguai 0,405 0,510 65 79
Peru 0,421 0,640 63 36
Rep. Dominicana 0,528 0,550 25 64
Salvador (O) 0,491 0,539 41 70
Uruguai 0,441 0,551 56 63
Venezuela 0,484 0,581 43 55
NOTA: Non estan dispofiibles os datos de Arxentina, Bolivia e Nicaragua do ano 1997,
nin os de Guatemala no ano 2007. Carécese de total informacion sobre Haiti.

FONTE: PNUD (Informe de Desarrollo Humano 1999 e 2009).

Neste conxunto, Cuba resultou o pais mellor situado no ano 1997, cunha dife-
renza de 0,186 respecto de Noruega, quen ocupaba o primeiro lugar do ranking in-
ternacional nese ano. Unha década mais tarde a mellor posicion oclipaa Arxentina,
que se diferencia en 0,21 de Suecia, quen ocupa a primeira praza no ano 2007. Des-
tacamos que, malia o tempo transcorrido, a brecha nos valores do IPX entre os pai-
ses mellor posicionados a nivel mundial e os latinoamericanos non s6 non logra re-
ducirse, sen6n que alcanza maiores niveis que 0s que se constataban no ano 1997.

Analizamos a continuacién o comportamento dos indicadores que compofien o
IPX. Comentaremos aqui s6 os dous primeiros, xa que anteriormente abordamos o
relacionado cos ingresos, coa salvidade de que neste caso se considerou a relacion
de ingresos estimados entre mulleres e homes®.

6 Unha das limitaciéns recofiecidas por Klasen (2006) no tratamento do ingreso no IPX é que incle un axuste &
baixa nos ingresos absolutos debido a brechas de xénero nos ingresos xerados. En contraposicion, indica que a
simple diferenza nos ingresos entre homes e mulleres constitlie unha boa forma de medir o empoderamento eco-
némico feminino.

Os datos correspondentes ao primeiro indicador do IPX preséntanse nas tdboas
4 e 5. Establécense dous grupos de paises debido a diferenzas na sta clasificacion.

Taboa 4.- Participacion laboral. Postos desempefiados por mulleres
(en % do total)

POSTOS EXECUTIVOS POSTOS PROFESIONAIS
PAISES E DE ADMINISTRACION E TECNICOS
1999 2007 1999 2007

Chile 18,5 51,6 23 50
Colombia 38,8 45,6 38 50
Cuba 18,5 47,8 31 60
Honduras 39,2 56,3 41 52
Venezuela 22,9 57,1 27 61
NOTA: Clasificacién CIUO-68. A primeira columna expdn os datos do ano mais re-
cente dispofiible ata 0 ano 1999 e a segunda columna ata 0 ano 2007.

FONTE: PNUD (Informe de Desarrollo Humano 1999 e 2009).

Taboa 5.- Participacion laboral. Postos desempefiados por mulleres
(en % do total)

POSTOS EXECUTIVOS POSTOS PROFESIONAIS
PAISES E DE ADMINISTRACION E TECNICOS

1999 2007 1999 2007
Arxentina - - 23 54
Bolivia - - 36 40
Brasil 17,3 63,3 35 53
Costa Rica 26,6 47,8 27 43
Ecuador 275 46,6 28 49
Guatemala 32,4 45,2 - -
Haiti - - - -
México 19,8 45,2 31 42
Nicaragua - - 41 51
Panama 19,8 45,2 44 52
Paraguai 22,6 54,1 35 50
Pert 20,0 39,4 29 47
Rep. Dominicana 448 49,9 31 51
Salvador (O) 25,3 44,5 29 48
Uruguai 28,2 63,7 40 53
NOTA: Clasificacién CIUO-88. A primeira columna exp6n os datos do ano mais re-
cente dispofiible ata 0 ano 1999 e a segunda columna ata o0 ano 2007.

FONTE: PNUD (Informe de Desarrollo Humano 1999 e 2009).

Na actualidade, e en comparacion coa década anterior, variou considerablemen-
te a composicion segundo o xénero en determinados sectores ocupacionais. E moi
notable o incremento da participacion feminina en postos executivos e de
administracion e nos profesionais e técnicos’. Pola variacion na sua porcentaxe, no

A referencia a unha maior participacién feminina queda restrinxida ao segmento do total poboacional que po-
ste un nivel de estudos e formacion que lle permite acceder a esas posicions. Por iso algins autores considéranos
indicadores parciais.

primeiro grupo destaca Venezuela, e no segundo grupo destacan Brasil e Uruguai
en relacion coas primeiras ocupacions, e Arxentina en comparacion coas se-
gundas.

O papel que desempefiou a ampliacion da cobertura educativa neste proceso foi
fundamental. Segundo diversos estudos, e como sinala Le6n (2000), o esforzo por
incrementar a cobertura e por reducir a desercion e a repeticion beneficiou propor-
cionalmente mais &s mulleres que aos homes, debido a que a anterior desigualdade
favorecia aos homes e debido, ademais, a un cambio de actitude persoal e familiar
que se traduciu nun maior apoio & prolongacion do proceso educacional no caso
feminino.

A tendencia a un maior nimero de anos de estudos e unha entrada mais tempe-
rd ao mercado laboral correlaciénanse cunha maior esperanza de vida laboral, o
que, & sta vez, se conxuga co desempefio de funciéns executivas e técnico-pro-
fesionais &s que resultan afins eses requisitos. Porén, todo isto non se traduce nun
efecto de igual magnitude nos ingresos percibidos onde, como xa destacamos ante-
riormente, se constatan amplas diferenzas segundo o xénero.

Polo que respecta ao indicador escanos ocupados por mulleres en parlamentos
(tAboa 6), debe considerarse que nese periodo na maioria dos paises se incrementou
a sUa participacion. A este respecto, Massolo (2007) expdn que “América Latina é
testemufia dun xiro visible cara ao que se percibe como a «feminizacion da
politica»”, dado que na Gltima década a participacion da muller aumentou, pasando
dun 9% a un 14% no poder executivo (en posiciéns ministeriais), dun 5% a un 13%
no senado e dun 8% a un 15% na cdmara baixa ou nos parlamentos unicamerais®.
Con todo, as cifras ainda resultan moi baixas se temos en conta que nun gran nl-
mero de paises existe un sistema de cota para a muller que busca asegurar que
constittan, cando menos, unha denominada minoria critica de entre un 30% e un
40% do total (Méndez Montalvo e Ballington, 2002, p. 33; PNUD, 2009, p. 203).
No conxunto de paises seleccionados sé Costa Rica, Cuba e Arxentina atopanse
nese rango.

Compre destacar, ademais, que a media para 0s paises da rexion indica que na
actualidade s6 o 16% dos escanos parlamentarios estdn ocupados por mulleres.
Como sinala Milosavljevic (2007), se proxectasemos este indicador sobre a base do
ritmo do seu crecemento historico entre os anos 1990 e 2005, a rexion alcanzaria
nada mais que un terzo de representacion feminina no ano 2035.

A importancia de incrementar esta participacion radica en que ali onde as mulle-
res son responsables da toma de decisions obtiveron logros significativos relacio-
nados coa politica e coa lexislacidn, coa discriminacion, coa violencia, cos dereitos
reprodutivos e con outros temas familiares. Sobre este proceso, Maier (2006) pun-

Buvinic e Roza (2004) distinguen catro factores do crecemento do liderado politico feminino: a tendencia mo-
dernizadora na preferencia dos votantes da rexion, a transicion demogréfica, un maior compromiso a nivel interna-
cional e a crise politica da rexion que abre espazos para a participacion feminina.

tualiza que a crecente presenza das mulleres como actoras dos escenarios publicos
e politicos contrible notablemente na construcion dunha cultura latinoamericana de
dereitos. Asi, como sinala Maier (2006, p. 29): “emanada da textura social de ini-
quidade de xénero que historicamente viviu, a palpable participacion feminina en
espazos sociopoliticos nacionais durante os Gltimos trinta anos abriu a posibilida-
de de resignificar os papeis tradicionais de nai e ama de casa e de renegociar o
peso de poder dentro da relacion tradicional de xénero, contribuindo de moitas
maneiras & «cidadanizacion» das mulleres e a democratizacion da familia e da so-
ciedade”.

Taboa 6.- Escanos ocupados por
mulleres en parlamentos, 1997 e
2007 (en % do total)

PAISES 1997 2007
Arxentina 25,3 35,0
Bolivia 6,9 16,9
Brasil 6,6 8,8
Chile 75 15,0
Colombia 11,7 8,4
Costa Rica 15,8 38,6
Cuba 22,8 36
Ecuador 3,7 25
Guatemala 12,5 8,2
Haiti 3,6 2,0
Honduras 78 23,4
México 14,2 22,6
Nicaragua 10,8 15,2
Panama 9,7 16,7
Paraguai 2,5 10,0
Peru 10,8 29,2
Rep. Dominicana 11,7 19,7
Salvador (O) 10,7 16,7
Uruguai 7,1 11,1
Venezuela 5,9 18
NOTA: A cifra que aparece na primeira co-
lumna de Ecuador corresponde ao ano 1998.

FONTE: Elaboracién propia a partir de
CEPAL: Estadisticas en linea.

4. RELACION ENTRE O IDX E O IPX?

Nesta seccion analizamos o alcance da relacion entre o IDX e o IPX. A sua
formulacion estd motivada polo feito de que, como sinalan Martinez e Voorend
(2009), & marxe de posuir limitaciéns, ao igual que toda medicién de fenémenos
complexos, constitien un bo punto de partida para explorar se contornas socioeco-
nomicamente mais favorables tamén implican —necesariamente— ambientes mais
igualitarios entre homes e mulleres.

Desde o punto de vista conceptual, poderia considerarse evidente que a obten-
cién de maiores logros polo que respecta &s capacidades humanas (vivir unha vida
longa, ter cofiecementos e gozar dun nivel decente de vida) debe exercer unha alta
e positiva incidencia no nivel de oportunidades das mulleres.

Presentamos unha comparativa dos desempefios en ambos os dous indicadores
de xénero —IDX e IPX- no ano 2007 nos paises analizados

A gréfica 2 mostra como paises que alcanzaron altos niveis no indicador de de-
senvolvemento humano IDX presentan unha importante dispersién nos valores do
indicador de potenciacion de xénero. Arxentina, Chile, Uruguai e Costa Rica po-
stien valores superiores de desenvolvemento humano alto, pero mentres que a po-
tenciacion de xénero é alta en Arxentina e en Costa Rica, é baixa en Chile e en
Uruguai.

Gréfica 2.- Relacién entre o IDX e o IPX, 2007

NOTA: AR: Arxentina; BO: Bolivia; BR: Brasil; CH: Chile;
CO: Colombia; CR: Costa Rica; CB: Cuba; HO: Honduras;
MX: México; NI: Nicaragua; PA: Panama; PR: Paraguai; PE:
Per(; RD: Rep. Dominicana; SA: O Salvador; UR: Uruguai;
VE: Venezuela.

A relacién entre o desenvolvemento humano e o grao de oportunidades para a
muller non é directa. Os logros en materia de igualdade de xénero sé se ven par-
cialmente promovidos polo aumento nos niveis de desenvolvemento humano. Os
avances que as mulleres alcanzaron en lonxevidade e en educacion non resultan
condicién suficiente para garantir a equidade nas oportunidades no ambito econé-
mico e politico. Mais ala das diferenzas existentes nos ingresos, a infravaloracion

78 Revista Galega de Economia, vol. 19, nim. 2 (2010), pp. 67-82

ISSN 1132-2799



Lamelas, N.; Aguayo, E. Desigualdade de xénero en Latinoamérica...

do rol da muller por parte da sociedade e das institucions determina que en termos
xerais os valores do IPX se sitlen en niveis inferiores aos do IDX.

A revision do IDX e do IPX realizada pola Oficina do Informe de Desenvolve-
mento Humano (OIDH) no ano 2006 contempla novas formulas para o calculo des-
tes indices: a inclusion de datos sobre aspectos que poidan exercer unha importante
incidencia no desenvolvemento humano, como a valoracion do traballo doméstico
feminino non remunerado, as posibilidades de tomar decisions no fogar, a propie-
dade dos recursos produtivos ou a presenza da muller no goberno local, entre ou-
tros.

5. CONCLUSIONS

A nosa analise da desigualdade desde a perspectiva de xénero centrouse nos in-
dicadores que compofien o IDX e o IPX desenvolvidos polo PNUD. O seguimento
da sua evolucion para o conxunto de vinte paises latinoamericanos seleccionados
indica que, a pesar da heteroxeneidade das sUas caracteristicas socioeconémicas,
existen elementos comins nestes paises que expresan a situacion de desequilibrio
na participacion feminina a nivel socioeconémico.

Os resultados alcanzados nos indicadores educacionais reflicten unha aproxima-
cion na disposicion e nas posibilidades de acceso & superacion entre as mulleres e
os homes. No &mbito laboral, ainda que se constatan avances na participacién pro-
fesional-empresarial feminina, non sucede asi polo que respecta as posibilidades de
percibir remuneracions equitativas. A diferenza porcentual nos ingresos entre mu-
lleres e homes no ano 2007 sitlase entre 0 17% e 0 50%. De igual maneira, tamén
resulta insuficiente a presenza feminina no &mbito politico, onde se estd moi lonxe
de alcanzar 0 40% do total.

A relacién entre o desenvolvemento humano e o grao de oportunidades para a
muller non é directa. Este desenvolvemento en xeral, asi como as condicions eco-
noémicas dun pais en particular inciden nas relacions de xénero, pero non explican
na sUa totalidade a situacion de desigualdade entre homes e mulleres Ainda que se
reducisen as diferenzas existentes entre os ingresos percibidos entrambos os dous, a
presenza doutros factores que reproducen unha estratificacion social desfavorable
as mulleres dificultaria a erradicacion desas desigualdades.

